
Predmet: Obavještenje o novom načinu izdavanja uvjerenja o kretanju robe EUR.1 carinske administracije Švajcarske - VAŽNO!

U cilju primjene Sporazuma o slobodnoj trgovini između Crne Gore i EFTA zemalja, Uprava carina je, od strane carinske administracije Švajcarske, obaviještena da je od 16.03.2026. moguće elektronsko izdavanje uvjerenja o kretanju robe EUR.1. Takođe, do prijema novog obavještenja carinska administracija Švajcarske će izdavati uvjerenja EUR.1 i elektronski i u papirnoj formi.

Glavne karakteristike elektronski izdatih uvjerenja su:

· Referentni broj: godina/mjesec/99-CHMC-9 cifara (brojevi i velika slova)
            Primjer: 260299-CHMC-6A267DBC2 (isti referentni broj nacrta i konačne verzije).
· Rubrika 8: Ako broj redova prelazi ograničenje stranice, generiše se dodatna stranica sa istim referentnim brojem. Broj je naznačen na dnu svake stranice, npr. 1/3, 2/3, 3/3. Stavke robe su numerisane uzastopno (1- X) i sve stranice koje sadrže stavke robe imaju isti QR kod, pečat i potpis u rubrici 11.

· Rubrika 11: QR kod za provjeru autentičnosti uverenja o kretanju robe EUR. 1. Nacrt i konačna verzija imaju isti QR kod, koji upućuje na stranicu za validaciju predmetnog uverenja o kretanju robe EUR.1. Nacrt uvjerenja može biti izmijenjen od strane podnosioca zahtjeva sve dok ga carinska administracija Švajcarske ne odobri. Shodno tome, prikazuje se najnovija verzija. Međutim, samo konačna verzija, koja je potpisana i ovjerena pečatom u rubrici 11 (primjer QR koda), može se koristiti za preferencijalni uvoz.

· Rubrika 11: Samo konačna verzija sadrži sledeći štampani potpis i pečat (crnom bojom):


· Rubrika 12: Pečat/ikona: potpis izvoznika. Neće sadržati potpis jer podnosioci zahtjeva moraju da se identifikuju prilikom prijavljivanja u sistem za validaciju carinske administracije Švajcarske.

· Dno 1. stranice: direktan link do stranice za validaciju uverenja o kretanju robe EUR. 1, a koji vodi do iste stranice kao i QR kod.
 
· Bez „guilloche“ uzorka.

Izraz „ecc“ u rubrici 9 (priloženog nacrta i konačne verzije) je unijet greškom, i elektronski izdata uvjerenja EUR.1 ga neće sadržati.

Napominemo da sama potvrda autentičnosti uvjerenja EUR.1, ne isključuje mogućnost naknadne provjere deklarisanog preferencijalnog porijekla u slučajevima postojanja osnovane sumnje.
O prednjem se obavještavate radi upoznavanja i primjene.


(Akt Uprave carina 01/03 broj D-2834/2-26 od 26.03.2026.)

